
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

№30 (24.312) 2022 гъэм гъатхэпэм (мартым) и 19, щэбэт Тхьэмахуэм щэ къыдокI И уасэр зы тумэнщ adyghe@mail.ru
adyghepsale.ru

1924 ГЪЭМ И МЭКЪУАУЭГЪУЭ
МАЗЭМ И 1 ЛЪАНДЭРЭ КЪЫДОКI

УФ-м и Президент Путин Владимир иджыблагъэ 
Москва щригъэкIуэкIащ къэралым хыхьэ щIына-
лъэхэм социаль но-экономикэ унэтIыныгъэхэмкIэ 
защIэгъэкъуэным щы тепсэлъыхьа селектор зэIу-
щIэ. Абы и лэжьыгъэм хэтащ КъБР-м и Iэтащхьэ 
КIуэкIуэ Казбек. 

ЗЭIУЩIЭР къыщызэIуихым къэралым и УнафэщIыр 
къыт еувыIащ Урысей Федерацэм Украинэм и щIына-
лъэхэм IэщэкIэ зэщIэузэда дзэхэр хэту щригъэкIуэкI 
операцэ хэхам ипкъ иткIэ дуней псомрэ ди хэкумрэ 
щыщыIэ политикэ, социально-экономикэ щытыкIэм. 
Абы къыхигъэщащ а Iуэху гъуэм и мурад нэхъыщхьэр   
Донецк, Луганск цIыхубэ республикэхэм я  хуитыны-
гъэр хъумэныр, Урысей Федерацэм и щIыпIэ псоми 
шынагъуэншагъэ къыщызэгъэпэщы ныр арауэ зэры-
щытыр. 

- Къэбэрдей-Балъкъэр Республикэм деIыгъ къэра-
лым и  пашэм ищIа апхуэдэ унафэр. Дэ нэсу зэхы-
дощIыкI а Iуэху гъуэхэр Iэмалыншэу зэрырагъэкIуэкIыр, 
апхуэдэуи къыдгуроIуэ мы зэманым дызыхэт экономи-
кэ зэпэщIэувэныгъэм дызригъэувэ жыпхъэхэри. 
Апхуэдэ щытыкIэм дыхуэзышахэм я мурадщ ди 
псэукIэр нэхъыкIэ ящIыну, ди къэралыр къы-
зэтрагъэщэхэну, - щыжеIэ Тelegram-каналым щиIэ 
напэ кIуэцIым КIуэкIуэ Казбек. - А псори къилъытэри, 
Путин Вла димир къыхилъхьащ къэралым и цIыхухэм, 
щIыналъэхэм, экономикэм, хьэрычэтыщIэ IэнатIэм, 
нэгъуэщI IуэхущIапIэхэми зэрадэIэпыкъуным ехьэлIа 
Iуэхугъуэ куэд. Дауи, абыхэм я мыхьэнэр 
къыпхуэмылъытэным хуэдизу инщ иджыпсту. Къэрал 
унафэщIым игъэбелджыла къалэн псори къы зы-
хуэтыншэу дгъэзэщIэныр япэу зэфIэтхын хуей ди къа-
лэн нэхъыщхьэхэм ящыщщ. Къапщтэмэ, а унафэхэм 
ящыщщ лэжьапщIэ нэхъ мащIэ дыдэм, цIыхур псэун 
папщIэ зыхуеину ахъшэм, бюджет лэжьакIуэхэм я ула-
хуэм, социальнэ и лъэ ныкъуэкIэ ятхэм хэгъэхъуэныр. 
Апхуэдэу дэIэпыкъуныгъэ  ягъуэтынущ бын зиIэ уна-
гъуэхэм, лэжьыгъэ IэнатIэр зы фIэкIуэдахэм. Зэ-
хъуэкIыныгъэхэр ягъуэтынущ хьэрычэтыщIэ Iэ натIэм, 
сатум, хьэпшыпхэр къыщIэгъэкIынымрэ ухуэ-
ныгъэмрэ ехьэлIа къэрал хабзэ зыбжанэми. 

Ди щIыналъэм и Iэтащхьэм къызэрыхигъэщамкIэ, 
Урысей Федерацэм и Президентым Iэ щIидзащ къэра-
лым социально-экономикэ зэпIэзэрытыныгъэ 
щыщыIэнымрэ абы щыпсэу цIыхухэр хъумэнымрэ 
 ятеухуа указхэм. А дэфтэрым хэпщIыкIыу хегъахъуэ 
къэралым хыхьэ щIыналъэхэм я хуитыныгъэхэм. Iэ-
мал къет щIыпIэхэм щыщыщIэ экономикэ, географие 
щытыкIэхэр, цIыхухэр зыхуей-зыхуэныкъуэхэр къэ-
лъытауэ, абыхэм ехьэлIа унафэхэр къащтэну. 

Къэралым и Президент Путин Владимир ищIа 
апхуэдэ унафэм къегъэлъагъуэ щIыналъэхэм Iуэхухэр 
щызезыгъа кIуэ Iэтащхьэхэм абы дзыхь зэрахуищIыр, 
апхуэдэуи щыхьэт тохъуэ Урысей Федерацэм щыщыIэ 
къэрал Iуэху зехьэкIэр  лъабжьэ быдэ зиIэу, илъэс куэд 
лъандэрэ зэтеувауэ, хабзэкIи политикэкIи зэпIэзэрыту 
зэрыщытым. КъищынэмыщIауэ, абы къегъэлъагъуэ 
къэралым и щIыналъэ псори зэкъуэту,  хэкум и пашэм 
и унафэм щIэту зэрылажьэр. Апхуэдэ щытыкIэ щыте-
пщэ  къэралым Президентым и унафэхэр къанэ щы-
мыIэу икIи къызыхуэтыншэу зэрыщагъэзэщIэнум шэч 
хэлъкъым. 

 ТАМБИЙ Линэ. 

ЩIыналъэхэм я 
хуитыныгъэхэм 

хагъахъуэ

Бэрбэч ХьэтIутIэ и цIэр зезыхьэ Къэбэрдей- 
Балъкъэр къэрал университетым и утым  
 ды гъуасэ щекIуэкIащ «Крымская весна» пэкIу-
концертыр, Урысейм Кърым Республикэр къы-
зэрыхыхьэжрэ илъэсий зэрыхъум  теухуауэ. 

- ДИ КЪЭРАЛЫМ и Президент Путин Владимир 
къищта унафэхэм псори дыкIэлъыплъащ. Ахэр 
 теухуащ Урысейм и щIэблэм я шынагъуэншагъэм. 
Апхуэдэу Донбассым щекIуэкI зэпэ щIэ тыныгъэми 
дыкIэлъоплъ. А щIыналъэм мамы рыгъэр икIэ щIы-
пIэкIэ щызэтеувэжу, абы къулыкъу щызыщIэ ди 
 щIалэхэм къагъэзэжу я гъащIэм, зыужьыныгъэм 
пащэжыну ди хъуэпсапIэщ, - жиIащ зэхыхьэр езы-
гъэкIуэкI Ало Белинэ. - ПэкIум цIыху 1000-м щIигъу 
къекIуэлIащ, Кърымыр Урысейм къызэрыгухьэрэ 
илъэсий зэрырикъур ягъэлъэпIэн папщIэ. Къе-
мыкIуэлIэфами, Къэбэрдей-Балъкъэрым, Урысейм 
ис псоми а гуфIэгъуэр гукIи псэкIи къыддагъэлъа-
пIэ. Ди къэралым, абы къыщIэхъуэ щIалэ гъуалэм я 
зэфIэкIым дрогушхуэ.

- 2009 гъэм экономикэ факультетыр къыщызуха 

университетым сыщрагъэблагъэкIэ сыт щыгъуи си 
гуапэу къызогъэзэж, - жиIащ ЩIалэгъуалэм я зыу-
жьыныгъэмкIэ фондым и унафэщI Ковалевэ Али-
нэ. - Урысей тхыдэр къыгуэхыпIэ имыIэу зыдэдгуэш 
Кърымымрэ ди къэралымрэ я зэкъуэтыныгъэр 
зэрыдгъэлъапIэм мыхьэнэшхуэ иIэщ. Лъэпкъхэм я 
зэхуаку мамырыгъэ дэлъыну, зыужьыныгъэм, узын-
шагъэм ини цIыкIуи дыхущIэвгъэкъуну фыкъы-
хузоджэ! Псом хуэмыдэу нобэ дызэщIыгъун, зыр  ад-
рейм дыдэIэпыкъун хуейщ!

Апхуэдэу зэIущIэм къыщыпсэлъащ «Садсервис» 
ООО-м и унафэщI Ашэбокъуэ Тимур, КъБКъУ-м и 
студентхэм я лIыкIуэ Мурачаев Исхьэкъ, нэгъуэщI-
хэри. 

Зэ хыхьэр ягъэдэхащ республикэм и уэрэ джы-
IакIуэхэмрэ къэфакIуэхэмрэ, уэрэдымрэ къафэм-
кIэ «Амикс» театрым и уэрэджыIакIуэ ДыщэкI Ар-
тур, КъБР-м и цIыхубэ артист Текуев Амур, нэ-
гъуэщIхэми. 

ТЕКIУЖЬ  Заретэ. 
Сурэтыр  Къарей  Элинэ трихащ.

Зэрызэкъуэувэжар ягъэлъапIэ

«ПщIэ зыхуэсщI ныбжьэгъухэ!
Ди къэралым егъэлъапIэ Кърымыр Урысейм 

къызэрыгухьэжрэ илъэси 8 зэрырикъур.
Лъэпкъ зэмылIэужьыгъуэ куэд щыпсэу ди къэра-

лым дежкIэ а тхыдэ къэхъукъащIэм ипэжыпIэкIэ 
мыхьэнэшхуэ иIэщ, Кърым Республикэмрэ Севас-
тополь къалэмрэ я  цIыхухэм я гъащIэм зэхъуэ-
кIыныгъэш хуэхэр щигъуэта лъэхъэнэщ ар.

Сигуми си псэми къабгъэдэкIыу мыхьэнэшхуэ 
зиIэ махуэмкIэ сохъуэхъу щIыналъэхэм я уна-
фэщIхэу Аксенов Сергейрэ Развожаев Михаилрэ, 
Кърымымрэ ди къэралымрэ я цIыхухэм.

Нобэ хытIыгуныкъуэм социально-экономикэ, 
щэн хабзэ зыужьыныгъэ я лъэныкъуэкIэ щытыкIэ 
псори къыщызэгъэпэщащ, щIыналъэхэм я эконо-
микэ зэфIэкIыр щIэгъэбыдэным, социальнэ, транс-
порт, инженер, туризм IуэхущIапIэхэр егъэ-
фIэкIуэным, цIыхухэм я псэукIэр адэкIи нэхъ зэ-
Iузэпэщ щIыным хуэунэтIа къэрал программэ лъэщ-
хэр щагъэзащIэ.

Псом нэхърэ нэхъыщхьэращи, Кърымым 
щыпсэухэм Iэмал яIэ хъуащ мамырыгъэрэ фIы-
гъуэрэ щытепщэ щIыпIэм езыхэми я щIэблэми я 
къэкIуэнур щаухуэну.

Ди жагъуэ зэрыхъунщи, апхуэдэу пхужыIэну-
къым, а зэманым, илъэси 8 ипэкIэ, абыхэм 
ящIы гъуу Донецк, Луганск цIыхубэ республи-
кэхэр къы зэгъэпэщыным и телъхьэу Iэ зыIэтауэ 
щыта Донбассым и цIыхухэм щхьэкIэ. Ауэ а 
илъэсхэм республикитIри  блокадэм хэтащ, абы-
хэм я цIыхухэм Ук раинэм и унафэр зыщIхэм 
зэрахьа хьэкIэк хъуэкIагъэ псори я фэм дэкIащ. 
Я щIыналъэм щып сэужыну, я бзэкIэ псэлъэну 
яIэ хъуэпсапIэ къызэрыгуэкIхэм, я щэнхабзэмрэ 
хабзэмрэ хуаIэ лъагъу ныгъэм папщIэ ахэр 

ягъэкIуэдынкIэ шына гъуэ яIэу псэуащ.
Урысейр хущIэкъуащ Донбассым щыIэ щытыкIэ 

хьэлъэм мамыр политикэр зи лъабжьэ Iэмалхэм-
кIэ зэхъуэкIыныгъэхэр хилъхьэну. Ауэ мамыры-
гъэм и телъхьэ цIыхухэр укIыныр, сабийхэм, 
бзылъхугъэхэм, жьыкIэфэкIэм лей якIэлъызе-
хьэныр зы  махуи зэпыуакъым. КъищынэмыщIауэ, 
иужьрей зэманхэм Украинэм жыджэру зи-
гъэхьэзырырт Донбассым зауэ къыщигъэхъеину. 
Нэгум къыщIэгъэхьэ гъуейщ цIыхубэ республикэ-
хэмрэ Урысей Фе дерацэм и щIыналъэу абы и 
 гъунэгъухэмрэ щып сэу хэм абы къахуихьынкIэ хъу-
ну щытар.

ГурыIуэгъуэ хъуащ ди къэралым и шынагъуэнша-
гъэр къагъэтIэсхъэн, абы къытегушхуэн папщIэ 
 Украинэр зауэ операцэхэр щекIуэкI щIыпIэу къэ-
гъэсэбэпыным хущIэкъу США-мрэ НАТО-мрэ а псор 
къазэрыбгъэдэкIыр. Урысейр, ди цIыхухэр хъу-
мэныр, Донбассым щыпсэухэм иращIылIэ лъэпкъ-
гъэ кIуэдыр къызэпыудыныр Iэмал зимыIэ щыты-
кIэм зэрыхуэкIуарщ УФ-м и Президент Путин Вла-
димир Украинэм и националистхэр гъэкIуэдыным, 
 зауэм зэрызыхуагъэхьэзыра Iэщэхэмрэ техникэмрэ 
зэтекъутэным теухуауэ къыхилъхьа Iуэхугъуэ щхьэ-
хуэхэр къызыхэкIар. 

Дэ дыдоIыгъ Урысейм IэщэкIэ ЗэщIэузэда и 
 Къарухэм къыхуагъэува къалэнхэр зэфIахыным-
кIэ ягъэ защIэ Iуэхухэр. Ди армэм нобэ ихъумэр 
Донбассым щыпсэухэм я закъуэкъым, ар и 
щхьэщыжакIуэщ Украинэм и цIыху мамырхэми. 
Сэ шэч къытесхьэркъым, Украинэм тепщэныгъэр 
щызыIыгъхэм ирагъэжьа террор Iуэхугъуэ шына-
гъуэхэр зэрыщыту къызэрызэпаудынум», - щит-
хащ  КъБР-м и Iэтащхьэ КIуэкIуэ Казбек и Telegram-
ка налым.

КъБР-м и Iэтащхьэр Кърымыр Урысейм зэрыхыхьэжрэ илъэси 8 
зэрырикъум и щIыхькIэ республикэм щыпсэухэм йохъуэхъу





 

»

»

»



№30 (24.312) 2022  ГЪЭМ  ГЪАТХЭПЭМ  И  194
 Юбилей

И иужьрей тхылъым и Iэ-
рытхыр хьэзыр хъуауэ, ду-
нейм ехыжащ ар зи Iэда-
къэщIэкI тхакIуэ Шэджы хьэ-
щIэ Хьэмыщэ. Ди литера-
турэм хэджэлыкIащ абы и 
лэжьакIуэ цIэрыIуэхэм ящыщ 
зы - и мурад псори мызэ-
щIауэ, куэд хузэфIэкIами, нэ-
хъыбэжым хуэпабгъэрэ и 
 къару илъыгъуэу.

ДУНЕЙМ щехыжкIэ цIыхум 
къызэренэкI и гуащIэр, и лэ-
жьыгъэр, и цIэр. МылIэжын 
щы Iэкъым - псэ зритам ящыщ 
зыи зэмыбэкъуэфын хабзэщ 
ар. ЦIыхур мылIа пэлъытэщ, 
абы и гуащIэр, и лэжьыгъэр, и 
цIэр бэм ягу къинэмэ. ТхакIуэм 
дунейм къытринэр уасэ зи -
мыIэ фIыгъуэщ - абы и къа-
лэмыпэм къыщIэкIа тхыгъэхэр 
гъащIэ кIыхь хъу хабзэщ ща-
хуэфащэм деж. Апхуэдэ тхыгъэ 
куэд кьызэринэкIащ Шэджы-
хьэщIэ Хьэмыщэ - ди литера-
турэм и жьантIэр къалъысауэ, 
цIыхум гукъинэ ящыхъуауэ. Зы-
ми шэч къытрихьэжынкъым 
ШэджыхьэщIэ Хьэмыщэ и 
 тхыгъэхэм ди литературэм, 
псалъэм папщIэ, прозэм, лъэ-
бакъуэщIэ зэрырагъэчам - и 
рассказхэми, и повестхэми, и 
романхэми. А псом я пщIэмрэ   
я мыхьэнэмрэ литературнэ 
 щIэ ныгъэм игъэбелджылын 
 хуейуэ къыпэщылъщ, шэч 
зыхэмылъыжыращи, Шэджы-
хьэщIэ Хьэмыщэ дунейм 
 къыт ринащ ди лъэпкъ худо-
жественнэ культурэм и тхы-        
дэр зыгъэбжьыфIэн гуащIэрэ 
лэ жьыгъэрэ.

ШэджыхьэщIэ Хьэмыщэ 
Абей къуажэм (Урожайнэ) 1932 
гъэм къыщалъхуащ, курыт 
еджапIэр абы къыщиухащ, 1951 
- 1954 гъэхэм дзэм къулыкъу 
щищIащ, 1954 - 1961 гъэхэм 
Уро жайнэ районым щылэжьащ 
- комсомолым и райкомым, 
 районым къыщыдэкI газетым, 
райисполкомым, зэрылажьэм 
хуэдэурэ къиухащ Ростов къа-
лэм дэт Парт школ нэхъыщхьэр. 
1961 - 1962 гъэхэм Хьэмыщэ 
«Советская молодежь», «Ле-
нин гъуэгу» газетхэм я къуда-
мэхэм я унафэщI къулыкъур 
зэрихьащ, иужькIэ Дзэлыкъуэ, 
Шэджэм районхэм къыщыдэкI 
газетхэм я редактор нэхъыщ-
хьэу (1962 - 1966 гъэхэм), 1966 
гъэм къыщыщIэдзауэ рес-
публикэм и полиграфкомби-
натым и директору лэжьащ, а 
IэнатIэм здыпэрытым Хьэмы-
щэ къаруушхуэ ирихьэлIащ по-
лиграф промышленностым 
 зе гъэужьыным. 1970 - 1980 гъэ-
хэм Хьэмыщэ «Ленин гъуэгу» 
газетым культурэмкIэ и къуда-
мэм и унафэщIщ, 1980 -1981 
гъэхэм ЩоджэнцIыкIу Алий и 
цIэр зезыхьэ театрым и ди-
ректорщ, 1982 гъэм къы щы-
щIэдзауэ илъэс 15-кIэ щы-
лэжьащ «Эльбрус» тхылъ те-
дзапIэм - редактору, редакцэм 
и унафэщIу; иужькIэ - Къэбэр-
дей-Балъкъэрым и ТхакIуэхэм я 
зэгухьэныгъэм деж щыIэ Лите-
ратурнэ фондыр зэрихьащ, а 
зэгухьэныгъэм и правленэм и 
консультант къулыкъум пэрыту 
Хьэмы щэ 1999 гъэм бадзэуэ-
гъуэм и 23-м дунейм ехыжащ.

ТхакIуэ къалэмыр здыIэ щIэ-
лъым, Хьэмыщэ жылагъуэ лэ-
жьыгъэм жыджэру хэтащ. 
Шэджэм район советым, Нал-
шык къалэ советым я депутату 
щытащ, творческэ организацэ-
хэм, союзхэм я унафэщIхэм 
яхэ тащ. Литературэм щиIэ фIы-
щIэм папщIэ ШэджыхьэщIэ 
Хьэ мыщэ къыфIащауэ щытащ 
«Къэбэрдей-Балъкъэрым и 
цIы хубэ тхакIуэ» цIэ лъапIэр. 
Апхуэдэущ ар дэнэ щIыпIи 
 къыщацIыхуу зэрыщытар - 
 цIы ху бэм пщIэ зыхуащI, 

Гум  псори  къонэ
ТхакIуэ  ШэджыхьэщIэ  Хьэмыщэ  къызэралъхурэ  илъэс  90 ирокъу

ягъэлъапIэ тхакIуэущ, цIэрыIуэ 
дыдэ   хъуауэ, и псалъэ жаныр 
цIы хум гунэс ящыхъуауэ.

ШэджыхьэщIэ Хьэмыщэ и 
япэ тхылъыр («Уи пщэдджыжь 
фIыуэ, Тэрч») дунейм къы щы-
техьар 1975 гъэрщ. Абы щыгъуэ 
Хьэмыщэ и ныбжьыр илъэс 
 40-м итт, лIыпIэ иуват, гъащIэм 
и IэфIи и дыджи илъэгъуауэ, 
абы и «щэхуми» и «нахуэми» 
 куууэ щыгъуазэ хъуауэ. «Уи 
пщэдджыжь фIыуэ, Тэрч» тхы-
лъым деж IупщI щыхъуауэ 
 щытащ зи псалъэр жан, зи 
гупсысэр куу тхакIуэ набдзэ-
губдзаплъэ ди литературэм 
къы зэрыхыхьар - абы щыхьэт 
техъуащ а тхылъым ит по вест-
ри рассказхэри. Абдеж къы-
щыщIэдзауэ, Хьэмыщэ и цIэр 
жылэм хэIуащ, и тхыгъэхэр 
щIэх-щIэхыурэ дунейм къы-
техьэурэ, цIыхур ятхьэкъуащ. 
ТхакIуэ куэдым я натIэ хъур-
къым ар - цIыхум щIэх дыдэ 
яхэIуэныр. Дауи, апхуэдэ на-
сып къызэуалIэр псалъэм и 
 гуащIэр цIыхум зыхезыгъэ-
щIэф, абы и гущIэлъапсэм 
 къипсэлъыкIыф, къалэм жан 
зыгъэбзэф тхакIуэрщ. Хьэ мы-
щэ апхуэдэ тхакIуэт - цIыхур 
зригъэдэIуэнрэ абы и гур къы-
зэрихьэхунрэ зи гъунэж тхакIуэ 
Iумахуэт. Апхуэдэуи къыхэнащ 
ар ди литературэм, а цIэр и 
 гуащIэрэ и лэжьыгъэкIэ къи-
хьауэ.

«Уи  пщэдджыжь фIыуэ, 
Тэрч» тхылъыр дунейм къы те-
хьэ ри, абы къыкIэлъыкIуа гу-
шыIэ, ауан рассказхэри цIэ ры-
Iуэ дыдэ хъуауэ, Хьэмыщэ 
 къыщеупщI куэдрэ къэхъурт: 
«Илъэс плIыщIым ущхьэдэ -
хыху уи тхылъ щхьэ къы дэ-
мыкIарэ, сыт узыпэплъар?» 
Апхуэдэ упщIэм тхакIуэм ирит 
хабзэ жэуапыр гурыIуэгъуэщ. 
Апхуэдабзэуи гурыIуэгъуэщ: 
илъэс плIыщI ныбжьым щхьэ-
дэхауэкъым Хьэмыщэ къа-
лэмыр къыщищтар. ЩIалэ 
 ныбжьым щита лъандэрэ Iэ-
щIэлъащ Хьэмыщэ тхакIуэ 
 къалэмыр, ауэ ар хуепIэщIэ-
кIакъым и тхыгъэхэр цIыхум я 
пащхьэ зэрырилъхьэным - 
аращ тхакIуэ нэсым и хьэ -      
лыр. Апхуэдэ хьэл зэрыхэлъам 
зэи хущIегъуэжакъым Хьэ-
мыщэ: аращ зи фIыгъэр Хьэ-
мыщэ и «Уи пщэдджыжь фIыуэ, 
Тэрч» тхылъри абы къы кIэ-
лъыкIуа тхыгъэхэри узэщIауэ, 
сыт и лъэныкъуэкIи нэщIысауэ 
дунейм къызэрытехьар.

Хьэмыщэ и цIэр япэу зы-
гъэIуа «Уи пщэдджыжь фIыуэ, 

Тэрч»  тхылъым иужькIэ ду-
нейм къытехьащ абы и къа-
лэмыпэм къыщIэкIа тхыгъэ 
хьэлэмэт куэд: «Дыщэм ефIэ-
кIыу» (1977), «Дыщэр дыщэпс 
хуэныкъуэкъым» (1980), «Мази-
зэ» (1989) повестхэр, «Гум псо-
ри къонэ» (1984), «Тэрч щы-
хьэтщ» (1987), «ЛъыщIэж» 
(1992) романхэр, рассказхэр 
щы зэхуэхьэса «ХьэмлатIиф, 
къэгъэзэж» (1980), «СыпIэскIуа-
щэрэт жызоIэ» (1992) тхылъ-
хэр. Мыбдежым зи цIэ къы-
щитIуауэ зы тхылъи лъэу жьын-
шэ щыхъуакъым ди литера-
турэм, абыхэм цIэрыIуэ дыдэ 
ирихъуащ тхакIуэр, илъэс зыб-
гъупщIым и кIуэцIкIэ ар ябгъу-
рыуващ ди литературэм куэд 
щIауэ щылажьэ тхакIуэ па-
жэхэм. ТхакIуэм и насыпщ абы 
и Iэдакъэ къыщIэкIа тхыгъэр 
цIыхум я деж нэсмэ, цIыхум я 
гум дыхьэн тхыгъэ къигъэщIы-
фамэ. АбыкIэ насыпыфIэт 
Хьэмыщэ: абы и дэтхэнэ тхылъ-
ми щIэупщIэ иIащ, дяпэкIи 
 иIэнущ. Щхьэусыгъуэр гуры-
Iуэгъуэщ: Хьэмыщэ хузэ фIэ-
кIырт цIыхум и гум къипсэ-
лъыкIын, цIыхум и гурыгъу- 
гурыщIэхэр куууэ къыщIигъэ-
лъэн, а гурыгъу-гурыщIэхэр 
пса лъэ шэрыуэкIэ иIуэтэфын. 
Аращ Хьэмыщэ ди тхакIуэ 
цIэрыIуэ дыдэхэм ящыщ зы 
щIэх дыдэ щIэхъуар. Сэ куэдрэ 
срихьэлIащ: IуэхукIэ гъуэгу 
дытехьауэ зыщIыпIэ дыкъы-
щыувыIэн хуей хъуамэ, е нэ-
хъыжь, е нэхъыщIэ гуэр къыб-
гъэдыхьэрти, Хьэмыщэ фIэ-
хъус кърахырт, зи ужь ит тхы-
гъэщIэхэмкIэ къеупщIырт. 
ФIэхъус къезыхам, къыщIэуп-
щIам, игъащIэ лъандэрэ и 
 нэ Iуасэ гуэр фIэкIа умыщIэ-
ну, дэуэршэрырт езы Хьэмы-
щи. Де жьэжауэ дыздэкIуэм, 
«Хэтыт ар, дэнэ щыпцIыхурэ?» 
жы пIэ рэ уеупщIамэ, Хьэмыщэ 
и дамэр дригъэуейрт: «Уэ-
лэхьи, сымыщIэ, сымыцIыху». 
Ар си нэгу щыщIэкIащ, къэ-
бэрдей жылагъуэхэм нэмыщI, 
Ады гейми Шэрджэсми - зэ-
гъусэу де жьауэ. Ар щыхьэт 
зытехъуэр зыщ: Хьэмыщэ 
езыри и тхыгъэхэри цIэрыIуэ 
дыдэ хъуауэ зэрыщытарщ, 
пщIэрэ нэмыс-рэ дэни зэры-
щиIарщ. Абы щхьэ кIэ зы-
къыфIэщIыжауэ   зылъэгъуа 
щыIэкъым, жьыми щIэми 
яхэгъуа щэ, псоми бзэ къа-
хуэзыгъуэт, ныбжьэгъу зыIы-
гъыф, пщIэ зиIэ, и щхьэм и 
пIалъэр зыщIэж цIыху угъур-
лыт Хьэмыщэ. Апхуэдэущ ар       

и ныбжьэ гъухэми и лэ-                       
жьэ гъу хэми  яцIыхуу зэры - 
щытар.

ИщхьэкIэ зэрыщыжытIащи, 
ШэджыхьэщIэ Хьэмыщэ и тхы-
гъэхэм я пщIэмрэ я мы хьэ-
нэмрэ, абы ди литературэм 
хилъ хьа гуащIэр щаджынур, 
щахутэнур дяпэкIэщ, а псор мы 
тхыгъэ мащIэмкIэ къыпхузэ-
щIэкъуэнукъым, апхуэдэ къа-
лэни зыщыхуэдгъэувыжакъым 
мыбдежым. Хьэкъыращи, Хьэ-
мыщэ и тхыгъэхэр (и рассказ-
хэри, и повестхэри, и роман-
хэри) ди литературэр зыгъэб-
жьыфIэ хъугъуэфIыгъуэщ, абы 
и тхыдэмрэ и нобэмрэ куэдкIэ 
къулей дэхъуауэ.

ШэджыхьэщIэ Хьэмыщэ и 
прозэм бжьыпэр щызыIыгъыр, 
дауи, «ЛъыщIэж» романырщ. 
Езы тхакIуэми ар зыхилъхьэ 
щы Iакъым. Сэ сыщыгъуазэщ а 
романым Хьэмыщэ щIэх зэ-
рытемыгушхуам: абы и лъаб-
жьэр тхыдэрти, тхакIуэм ири-
кур тэкъым, ар зэрыхуейм 
хуэдэу имыIуэтэфынкIэ шы-
нэрти. Иужьрей илъэс тIощIы-
рып щIым дунейм къытехьащ 
адыгэ тхыдэр лъабжьэ зыхуэ-
хъуа тхыгъэ пIащэ зыбжанэ. 
Тхыдэр гъэбэтэгъуафIэкъым, 
псом хуэдэжкъым адыгэ 
тхыдэр - и щхьэусыгъуэм лейуэ 
утемыпсэлъыхьыжми. Апхуэ-
дэ тхыгъэ куэд псыхэкIуадэ 
 хъуауэ къыщIидзыжащ нобэ - 
ди тхыдэм и пэжыпIэр яIуэтэн-
кIэ хуитыныгъэ щагъуэта ди зэ-
маным. Хьэмыщэ и романым 
ар къыщыщIакъым, тхыдэм и 
пэжыпIэр къыщIигъэлъэн ху зэ-
фIэкIат, ар зыгуэрхэм зэ ра-
фIэзахуэу щытам хуэдэу иIуэта-
тэкъыми. «ЛъыщIэж» романыр 
щиублэм, Хьэмыщэ иригъуэза-
къым тхыдэм и «унафэщIхэм» 
я чэнджэщхэм: ар (адыгэ тхы-
дэр) ди пащхьэ кърилъхьащ а 
тхыдэр зи нэгу щIэкIа лъэп-
къым и акъылрэ и гупсысэкIэ, 
аращ «ЛъыщIэж» романым и 
пщIэр ноби щIемыхуэхар, ар 
адыгэ тхыдэм и пэжыпIэр зи 
лъабжьэ тхыгъэ хьэлэмэтхэм 
ящыщ зы щIэхъуар.

Прозэм и закъуэкъым Шэ-
джыхьэщIэ Хьэмыщэ бгъэдэлъ 
зэчийр къыщигъэлъэгъуар. 
Адыгэ театрхэм (Къэбэрдей-       
ми Шэрджэсми) щагъэуващ 
Хьэмыщэ и пьесэхэм къытра-
щIыкIа спектаклхэр: «Гъуэгу 
техьэ къытенэркъым», «Хэт 
 къуаншэр?», «Дыбгъэунэхъур-
ти, Зузэ» «Ди гуэныхьхэр», «Гум 
и щэху», нэгъуэщIхэри. Ахэр 
щыхьэт зэрытехъуэщи, Шэ-

джыхьэщIэ Хьэмыщэ а лите-
ратурэ лIэужьыгъуэм и 
 «щэ хухэм» куууэ щыгъуазэ  
драматург гъуэзэджэуи щы-
тащ, цIы хур зригъэдэIуэнрэ и 
акъылыр зэригъэлэжьэн 
гупсысэ жанрэ и куэду.

ГушыIэ рассказ лIэужьы-
гъуэм куэд щIауэ зыщеужь          
ди литературэм, апхуэдэ гуэр 
зи къалэмыпэм къыщIэмы-         
кIа яхэб гъуэтэнукъым ди тха-
кIуэхэм - ди тхыбзэр щызэфIэу-
вам къыщыщIэдзауэ нобэм 
къэсыху.

Ди литературэм куэд щIауэ 
зыщиужьми, гушыIэ рас-
сказым утыкур нэхъ щиубы-
дар, дауи, иужьрей илъэс тIо-
щIырыпщIырщ: я цIэ къипIуэ-
фынущ апхуэдэ тхыгъэ хьэ-
лэмэт  куэд зи Iэдакъэ 
къы щIэкIа тхакIуэ зыбжанэм. 
Абыхэм ящыщщ Шэджыхьэ-
щIэ Хьэмыщи - абы и къа-
лэмыпэм къыщIэкIащ, зэры-
жытIащи, гушыIэ, ауан рассказ 
тхылъ зыбжанэ. Абыхэм 
ущеджэкIэ, гу лъумытэнкIэ Iэ-
мал иIэкъым Хьэмыщэ и къа-
лэмыпэм къыщIэкIа гушыIэ 
рассказыр нэгъуэщIым зэ-
рыхэмыгъуащэм, и бзэкIи, и 
гъэпсыкIэкIи, и унэтIыкIэкIи 
 къазэрыхэщым. Зэрыхабзэщи, 
Хьэмыщэ и гушыIэ рассказыр 
купщIафIэщ, щIэщыгъуэщ, 
узыIэпишэ зэпытурэ уноджыс, 
ущытезашэ къэхъуркъым. Ар 
зи фIыгъэр, псом япэрауэ, 
тхакIуэм бгъэдэлъа Iэзагъэрщ, 
гъащIэм куууэ хищIыкIыу, 
 набдзэгубдзаплъэу зэрыщы-       
тарщ. Хьэмыщэ и гушыIэ, ауан 
рассказхэр апхуэдизкIэ цIэ-
рыIуэ хъуащи, ахэр гукIэ зы-
щIэр куэдыкIейщ, гуп зэхы-
хьамэ, зэпадзыжу жаIэу уро-
хьэлIэ. Ар я натIэ хъун ди гу-
гъэщ Хьэмыщэ и рассказ 
куэдым - «Iэнэм лъакъуэ дап-
щэ щIэт?», «Сыти си Лэ къу-
мэнт?», «Уи бийм уебгыну 
 ухуей?», «ЗалымыгъэкIэ къы-
загъэшащ», «СыкъыпхуэкIуэ-
жаи!», «Хъуэхъу», «Псэлъыхъу», 
«УбакIуэ», нэгъуэщIхэми. 
ЦIыхум гукъинэ ящыхъункIэ 
шэч къызытедмыхьэж рас-       
сказ псоми я цIэ къидмыIуэ-        
кIэ къуэдыкъым - дэтхэнэми 
гухэхъуэгъуэрэ дэрэжэгъуэрэ 
къаритынщ Хьэмыщэ и гу- 
щIэм къиIукIа псалъэ куп-
щIафIэхэм. А псалъэхэр гукъи-
нэ зэрыфхуэхъунум шэч къы-
тесхьэркъым - ар хуэфащэщ 
ШэджыхьэщIэ Хьэмыщэ и 
 псалъэм.

ЦIыхум гукъинэ ящыхъуащ 
ШэджыхьэщIэ Хьэмыщэ и 
 псалъэхэр зыщIэлъ уэрэдхэри - 
щэ ныкъуэм ноблагъэ ахэр. 
ЦIэрыIуэ дыдэ хъуащ, псалъэм 
папщIэ, «УщытеткIэ, сыщытет-
кIэ зы дуней», «Хабзэ», «Мазэ-
гъуэ жэщ», «Услъэгъуакъыми 
дыгъуасэ», «Уэрэду сиIэр 
уэрщ», «СщIэркъым уэ ухэт-
ми» жыхуиIэхэр. ЗэрыжаIэ 
 хабзэщи, уэрэдым и дамэр 
 макъамэрщ, итIани, абы и 
пкъыр - псалъэр - мыжанмэ, уэ-
рэдым икIунур мащIэщ. Ма-
къамэр зышэщIыф, зыгъэIуф 
псалъэ шэрыуэ куэд къиIукIащ 
Хьэмыщэ и гущIэм - аращ  абы 
и псалъэхэр зи лъабжьэ уэрэд-
хэр гъащIэ кIыхь щIэхъуар.

Гум псори къонэ. Хьэмыщэ и 
псалъэщ ар - апхуэдэцIэ фIи-
щащ тхакIуэм и романхэм 
ящыщ зым. Гум псори къонэ -  
Iейри фIыри, гуапэри гуауэри, 
IэфIри, дыджри. И насыпщ 
цIыхум я гум фIыкIэ къинэм. 
Апхуэдэ насыпыр натIэ хуэ-
хъуащ ШэджыхьэщIэ Хьэмы-
щэ  - тхакIуэ гуащIафIэм.                    
Абы къызэринэкIащ цIыхум            
я гум фIыкIэ къыщIинэн - и тхы-
гъэ хьэлэмэтхэр, и цIыхугъэр.

КЪЭРМОКЪУЭ  Хьэмид.

Псалъэзэблэдз

Зыгъэхьэзырар
НЭЩIЭПЫДЖЭ Замирэщ

ФIыуэ улажьэу уесэн щхьэкIэ, Iуэхум хуаб- 
жьу удихьэхыу щытын хуейщ, армырамэ, за-
лымыгъэ зэпхыжыфынукъым. 

КАЛИНИН Михаил, 
къэрал къулыкъущIэ.

 
ТхылъыфIым щIэныгъэфI къует, гупсысэ 

щхьэ пэ куэд къегъэуш. 
КРУПСКАЯ Надеждэ, 

къэрал лэжьакIуэ. 

Тхылъыр зэрызепхьэм цIыхум узэрыхущыты-
ну щIыкIэр еубзыху. А тIуми зэхуэдэу хуэны-
къуэщ дэтхэнэри. 

КАРАМЗИН Николай,
урыс тхакIуэ. 

Фо килограмм зэхуихьэ - 
сын щхьэкIэ бжьэр 120-рэ 
- 150-рэ бжьаIуэм телъэты-
кIын, удз гъэгъа мелуанит-
хум нэблагъэм  тетIысхьэн  
хуейщ. 

*   *   *
Зы бжьэ матэм дэсхэм 

 къыщалъэтыхьым деж 

Хьэлыуэ щащIынум и 
деж шыуан кIуэцIыр джэ-
ды кIафэкIэ къралъэщIыкI, 
хьэлыуэр щащIкIэ кIэри-
мысхьэн щхьэкIэ.

Щынэлыр нэхъ щашхыр 
накъыгъэ, мэкъуауэгъуэ 
мазэхэрщ. Абы щы гъуэм 
лыр нэхъ IэфIщ. Щынэлым и 
щэр хужьыбзэщ.

Адыгэм пIэтIрэжан игъэ-
кIыу щытакъым. Ар ишхмэ, 
цIы  хум и Iэпкълъэпкъым 
 шы гъу дещIэ жаIэрт.

Адыгэ тхьэлъэIум япэ ды-
дэу Iэнэм тралъхьэ хьэлыуэ, 
хъыршын, хьэлывэ.

Тхьэ рыкъуэр зэрыпсо-
ууэ  тIууэ сэкIэ зэгуауп-
щIыкIри,  и гур хуабэу 
 кърах. Ар гу къилъэт зи-
Iэм ирагъэгъэ лъэтэх ямы-
гъэ ныщкIуу, зэ рып соууэ. 
Абы   кIэ гу къилъэт зи Iэр 
хъужу щытащ.

Фэлъыркъэбым и щхьэр 
трагъэжри, ягъэгъу. ИужькIэ 
абы сыт ипкIэми щIыIэу 

АР ягъэхьэзырын щхьэкIэ 
жэрумэр зыхэвыкIа лэпсыр 
тIэкIу ягъэдий, дагъэр къы-
техыгъуафIэ хъун щхьэкIэ. 
 Телъ дагъэр къытрахри, 
лэп  сыр языж, шыуаным 
иракIэ, пэшхьэкум трагъэу-
вэри, зэ фIыуэ къагъэкъуа-
лъэ. Абы Iыхьэ цIыкIуурэ 
упщIэта кIэртIоф  укъэб-
за  халъ хьэ,  и  щхьэр тра-
пIэжри, мафIэ  щабэм тету 
ягъавэ дакъи къэ пщыкIутху-
тIощIкIэ. Абы бжьын гъэлыб-
жьа тра дзэ, джэдгын трау-
дэри,  шыуа ныщхьэр те пIауэ 
да  къикъитху-хыкIэ щагъэт. 
Фалъэ куукIэ пщтыру Iэнэм 

ЕкIуэкIыу: 4. Адыгэ  театрым  и  джэгуакIуэ, Ем-
кIуж  Андзор триха «Невиновен» кинофильмым роль нэ-
хъыщхьэр щызыгъэзэщIа, КъБР-м щIыхь зиIэ и артист. 
5. Мастэ пIащэ. 10. ШыкъумцIий уд фызыжьыр абыкIэ 
псыхьэ  игъэкIуащ. 11. Щхьэл мывэр зэкIэрэхъуэкI. 13. Кол-
хоз хьэсэм и плъыр. 14. ЦIыхубзхэм зэрызагъэдахэ, на-
пэщыхуэ. 

Къехыу: 1. Транспорт лIэужьыгъуэ. 2. «НэгъуэщI щIа-
лэхэмкIэ уемыплъэкI», «УзиплъапIэщ», «Уи кIэсинкIэр», 
«Мылицэ щIалэм и уэрэд», «Колэ», «Нусэ» уэрэдхэр зыу-        
са … Залымхъан. 3. Купкъ зэрылъ пхъэщхьэмыщхьэ 
плъыжь-фIыцIафэ цIыкIу. 6. Джэдкъаз. 7. Iэщышхуэм 
зэреджэ цIэхэм ящыщ зы. 8. Хьэцэпэцэр щаIуэкIэ 
 гъупщым нэхърэ нэхъ щабэу хьэуазэм къыщIокI. 9. Лите-
ратурэ тхыгъэ. 12. Совет зэманым щыIа ахъшэ жьгъей. 
14. … гъущэрылърэ  фыз  игъэплъа лIырэ. 15. Къуажэм я 
 гъуор маджэ: «Жылэ махуэ хъун, зи … вакъэ изылъхьэ псо-
ри зэхуэсым фыкъекIуалIэ!» 

Зэхэзылъхьар  МЫЗ  Ахьмэдщ.

Гъатхэпэм и 12-м ди газетым тета
псалъэзэблэдзым и жэуапхэр:

ЕкIуэкIыу: 1. Бо. 2. Къанжэ. 4. Къум. 8. Щхьэлыкъуэ. 9. 
Къат. 11. Мет. 15. Къатхъэнсолыкъу. 16. Къэп.18. «Нэху». 20. 
Къэрмокъуэ. 21. Цы. 22. Хьэсэн. 23. Хьэ. 

Къехыу: 1. Балъкъ. 3. Налкъутналмэс. 5. Мест. 6. Хъущт. 
7. Хьэм. 10. Абазэ. 12. Емышэ. 13. Пхъы. 14.Тощ. 16. Къауц. 
17. Пкъы. 18. Нэд. 19. Хупхъэ. 

ХамэщIыр сыт щыгъуи 
щIыIэщ.

Щхьэм имылъмэ, гум 
илъыр къолъэлъ. 

Бгым щыхуам и мыIуэху 
зэрихуэжыркъым. 

ЩIыхь зиIэ щытхъу хуэ-
ныкъуэкъым.

Iуэху ныкъуэщIэ къа-
гъанэу, IуэхущIэ яублэр-
къым. 

ХьэщIэм и щIыхьыр езым 
къеIэтыж. 

Хамэм зыкъыпщIигъа-
къуэмэ, къуэшри къофы-
гъуэж.

Щыуагъэр мыгъуагъэщи, 
гугъапIэр пIэщIех. 

Анэм и гузэвэгъуэр гъу-
напкъэншэщ. 

Нысэр гъэсамэ, усэ хуэфа-
щэщ.

Зи мащIэм зигъэнщIри, 
зи куэдым зимыгъэнщIыжу 
къэнащ. 

ЩыхуащIэм щIагъуэт, щы-
хуамыщIэм хъущIэрт. 

АФЭЩIАГЪУЭ Анас. 

Адыгэм япэу
къищтэ шхыныгъуэр

щытщ.
Дэ купщIэ гъэлыгъуа 

пшхы мэ, уи кIэтIийхэр егъэ-
къабзэ.

Нэмэзлыкъ ящIыр бжэ ны-
фэщ е адыгэ мэл цы пхъа-
шэрщ.

ПIастэ дия щаупщIатэ-
кIэ  сэр псы щIыIэм щIэх-
щIэ  хыурэ хагъауэ. Апхуэдэу 
пщIымэ, бзыгъэр нэхъ дахэ 
мэхъу.

Нартыху щхьэцыр жьауа-
пIэм щагъэгъури, шейуэ 
ягъа вэ. Ираф гъуэжь уз 
зиIэхэм, мыгъутхьэфхэм.

Гуэгушыл щагъавэкIэ  и 
къупщ хьэхэр зэпау дыр-
къым, зэпылъыпIэр зэ ра-
гъэкIыу аращ. Ар зыпы-
будрэ  бгъавэмэ лэпсри 
лы ри IэфI хъуркъым, сыт 
щхьэкIэ жыпIэмэ къупщхьэ 
зыпыудам и кIуэцIым илъыр 
лъы пцIащ. Лэпсри фIыцIэ, 
 ткIыбжь ещI.

КЪУБАТИЙ  Борис.

КIэртIоф зыхэлъ
жэрумэ лэпс

трагъэувэ. ПIастэ щIыIэ е 
чыржын, хьэлIамэ, щIакхъуэ 
 дашх.

Халъхьэхэр зы (цIыху Iы-
хьэ):

дагъэ зытемытыж лэпсу - 
грамм 500,

кIэртIоф укъэбзауэ - грамми 
150-рэ,

шыгъуу - узыхуейм хуэдиз.
Бжьын гъэлыбжьам:
бжьыныщхьэ укъэбзауэ - 

грамм 50,
щэ гъэвэжауэ - грамм 40
шыбжийуэ, джэдгыну - 

узыхуейм хуэдиз.
«Адыгэ шхыныгъуэхэр» 

тхылъым къитхыжащ.

ГъащIэм и
купщIэр

НэхъыфI дыдэу схэлъыр цIыхуфIхэм гуры - 
щIэ IэфI зэрахузиIэрщ. 

ПРИШВИН Михаил,
урыс тхакIуэ. 

ИпэжыпIэкIэ щэджащэр зи гур псом щхьэкIи 
къеуэрщ. 

РОЛЛАН Ромен, 
франджы тхакIуэ. 

Тхыдэр зи лъабжьэ романхэм уеджэныр            
нэхъ щхьэпэщ тхыдэмкIэ курсхэм нэхърэ.

БАЛЬЗАК Оноре,
франджы тхакIуэ. 

Лэжьыгъэращ цIыхум и творческэ зэчийр 
къызыкъуезыгъэхыр. 

ТОЛСТОЙ Алексей,
урыс тхакIуэ.

ЦIыхум и зыужьыныгъэрщ и гъащIэм купщIэ 
хуэхъужри. 

ГОРЬКИЙ Максим, 
урыс тхакIуэ. 

Фо  зэхуихьэсын  щхьэкIэ
кърухэм хуэдэу зэкIэлъ хьэу-
жьу зэпыувэу щытамэ, зы 
сантиметр фIэкIа ямызэхуа-
куми, километр ныкъуэ хуэ-
дизкIэ зашэщIынут. 

*   *   *
Зы сыхьэтым километр 65-

рэ къызэренэкIыф бжьэм. 
Шхынрэ къарурэ хурикъуа-

мэ, жэщ-махуэ 25-м къриу-
быдэу ЩIыр и хъуреягъкIэ  
къилъэтыхьыфынут. 

*   *   *
Тхьэрыкъуэр и пIэ щисым 

деж и гур зы дакъикъэм 
 къриубыдэу 29-рэ къеуэу 
аращ, щылъатэм деж 450-м 
ноблагъэ.

 
*   *   *

Зи лъыр щIыхуфэ псэущ-
хьэу дунейм тетыр Австра-
лием и гъунэгъу тенджызхэм 
медузэм ещхьу хэс псэущ-
хьэхэрщ. 

*   *   *
Къуалэбзу псоми псы 

щефэкIэ я щхьэр къаIэтын 
хуей мэхъу. Тхьэрыкъуэ за-
къуэращ  щхьэр къыдримы-
хьейуэ псы ефэфыр. 

*   *   *
Языныкъуэ бзухэм зы 

сыхьэтым километрищэ къы-
зэ ранэкIыф, метр мини 7-кIэ 
заIэт, къэмытIысу километр 
мини 3 - 3,5-рэ къалъэты-
хьыф. 

1 2 3

5 6 7

10 11

14 15

ЩIыхь зиIэ щытхъу 
хуэныкъуэкъым

Туризмэм и XXVIII Дуней-
псо гъэлъэгъуэныгъэр 
(MITT-2022) мы махуэхэм 
 щокIуэкI «Крокус Экспо»-м. 
Абы хэтщ Урысейм и щIына-
лъэ 60-м щIигъум я лIы-
кIуэхэр. Хамэ къэралхэм 
ящыщу гъэлъэгъуэныгъэм 
ущыхуэзэнущ Азербайджа-
ным, Армением, Белорус-        
сием, Венесуэлэм, Мысы-
рым, Индием, Къэзахъс-
таным, Къыргъызым, Ки-
тайм, Таджикистаным, 
Таи ландым, Тыркум, Узбе-
кистаным, Филиппинхэм я 
плIанэпэхэм.

ГЪЭЛЪЭГЪУЭНЫГЪЭМ хэт-
хэм Iэмал яIэщ щхьэж и ту-
ризм хуэIухуэщIэхэр утыку 
 кърихьэну, абы пыщIа Iуэхут-
хьэбзэхэм цIыхухэмрэ туриз-
мэм епхауэ лажьэ Iуэху-
щIапIэхэмрэ щигъэгъуэзэну, 
IэмэпсымэщIэхэр щигъэлъэ-
гъуэну.

Къэбэрдей-Балъкъэрым ху-
хаха плIанэпэр MITT-2022 гъэ-
лъэгъуэныгъэм къигъэув 
 мардэхэм тету зыгъэхьэзырар 
КъБР-м Курортхэмрэ туриз-
мэмкIэ и министерствэрщ.    
Ди щIыпIэм икIа гупым я па-
шэр министр ЩоджэнцIыкIу 
Муратщ. КъБР-м и плIанэпэр 
нэхъ къыхэщу жыпIэ хъунущ: 
пхъэшыкъушхуэм ди щIы пIэ-
хэр къызэрацIыхуж Iуащхьэ-
махуэ и сурэтыр бренд жып-
хъэм иту хэщIыхьащ, абы и 
лъагагъыр къэзыгъэлъагъуэ 
бжыгъэри (5642) дахэу хэ-
гъэзэгъащ. Туризм Iуэхут-
хьэбзэхэм ящыщу ди щIыпIэм 
щIэупщIэ нэхъ щызиIэ бгы-
лъэрызекIуэ спортым, альпи-
низмэм, парапланеризмэм, 
трекингым, автотуризмэм, 
псы хущхъуэхэм, нэгъуэщI 
Iуэхугъуэ куэдым ятеухуа су-
рэт альбомхэр цIыхухэм 
 хуагуэш, видеотеплъэгъуэхэр 
ира гъэлъагъу, зыщIэупщIэ-
хэм жэуап ират.

Къэбэрдей-Балъкъэрым 
 туризмэм епха и IуэхущIа-
пIэхэм ящыщу гъэлъэгъуэны-
гъэм хэтщ «Iуащхьэмахуэ 
тур», «ЗыплъыхьакIуэ» туро-
ператорхэр, «Хыбзу» зыгъэп-

Дунейпсо
гъэлъэгъуэныгъэ

сэ хупIэр, «Кавказым и хъуре- 
я гъкIэ» турист IуэхущIапIэр, 
«Ипщэ-вояж», «OFF-ROAD» 
клубхэр, «Урысей географие 
зэгухьэныгъэм» туризмэмрэ 
лъахэхутэмкIэ и «Альтаир» 
щIалэгъуалэ хасэр.

Къэбэрдей-Балъкъэрым 
икIа къулыкъущIэхэм гъэ-
лъэгъуэныгъэм ипкъ иткIэ 
зэIущIэ зыбжанэ ира-
гъэкIуэкIынущ, зэпсэ лъэ-
ныгъэхэмрэ Iэнэ хъурей-
хэмрэ зэхашэнущ, зэгу-
рыIуэныгъэхэр ди къэра-
лымрэ хамэ щIыпIэ  къикIа 
туризм IуэхущIапIэхэмрэ 
ира щIылIэнущ.

MITT-2022-кIэ зэджэ зэ Iу-
щIа пIэр дунейпсо туризм 
 къулыкъущIапIэхэмрэ Iуэху-
щIапIэхэмрэ я зэхуэзапIэщ, 
урысей утыкум щихьэ щIы-
пIэщ. Къэрал зэмылIэу жьы-
гъуэхэм къикIа туризм компа-
ниехэм Iэмал яIэщ я сатур 
мыбдеж щыпхагъэкIыну, Iэ-
натIэм теухуауэ дунейм 
щекIуэкI зэхъуэкIыныгъэ хэм-
рэ политикэмрэ зыщагъэ-
гъуэзэну. Мы гъэлъэгъуэны-
гъэр илъэс щIагъуэ дэмы - 
кIыу къызэрегъэпэщ УФ-м 
 ТуризмэмкIэ и къулыкъущIа-
пIэм.

Къыхэгъэщын хуейщ гъэ-
лъэ гъуэныгъэм щIыналъэхэм 
я туризм лъэкIыныгъэр къы-
зыхэщ видеотеплъэгъуэхэм я 
зэхьэзэхуи зэрыригъэкIуэ-
кIыр. Ахэр гъэлъэгъуэныгъэм 
и  сайтым  кърагъэувэнущ  
икIи пэIудза IэIэтыр екIуэкIы-
нущ. Зэхьэзэхуэм щытекIуа-
хэмрэ къыщыхэжаныкIахэмрэ 
нобэ ягъэфIэжынущ.

MITT-2022 гъэлъэгъуэны-
гъэр туризм политикэм и 
 утыкущ. Мы гъэм абы щекIуэ-
кIынущ къэралым, щIына-
лъэхэм, хэгъэгухэм я туриз-
мэм зэрызиужьым, бжыгъэ-
хэр зи лъабжьэ технологиехэр 
IэнатIэм зэрыхэлъхьапхъэм, 
хьэ   рычэтыщIэхэм я Iуэхум 
зэрызегъэубгъупхъэм теухуа 
Iуэхугъуэхэм хэлъ зэIумыбз-
хэр щаубзыху щIэныгъэ зэ-
хуэсхэр. 

ЩХЬЭЩЭХУЖ Инал.

ЩэнхабзэмкIэ фондым, 
Вэрокъуэ Владимир и цIэр 
зезыхьэм,  щекIуэкIащ «Ди 
псалъэр къыщыIужкIэ» рес-
публикэпсо литературэ зэ-
пеуэм и «Художественнэ пса-
лъэ» Iыхьэр. Ар екIуэ кIащ  
усакIуэхэу,  тхакIуэхэу  Журт 
Биберд, Уэрэзей Афлик, За-
лиханов Жанакаит, Гулиев Ма-
жит сымэ ягу къагъэкIыжу, 
мы гъэм зи ныбжьыр илъэс 
бжыгъэ дахэ ирикъу 
усакIуэхэу Мусукаевэ Саки-
натрэ Куэшбей Джамболэтрэ 
ягъэлъапIэу. Зэпеуэм хэт 
 ныбжьыщIэхэр абыхэм я Iэ-
дакъэщIэкIхэм къеджащ 
адыгэбзэкIи, урысыбзэкIи, 
балъкъэрыбзэкIи. ВидеокIэ 
кърагъэхьа лэжьыгъэхэм хэп-
лъащ усакIуэ Беппаев Му-
тIэлип зи унафэщI къэпщыта -
кIуэ гупыр. 

- УСАКIУЭХЭМРЭ тхакIуэ-
хэмрэ нэхъыбэ дыдэу зыщыгу-
фIыкIыр я Iэдакъэ къыщIэ -      
кIар щIэблэм щаджырщ. Зи 
тхыгъэхэр цIыхухэм фIыуэ 
 ялъагъухэр, езыхэр къыт-
хэмытыжми, псэу хуэдэщ. 
Усэхэм, художественнэ тхы-
гъэхэм ящыщ пычыгъуэхэм 
къе джэу къытхурагъэхьахэм 
сагъэгушхуащ. ЩIэщыгъуагъ 
хэлъу Iуэхум гурэ псэкIэ зэ-    
рыбгъэдыхьам сыщыгуфIы-
кIащ, - жиIащ зэпеуэм и къы-
зэгъэпэщакIуэ, Тхылъхэр фIыуэ  
зылъагъухэм я зэгухьэныгъэм 
и унафэщI  Шинкарёвэ  Ната-
лье.

КъэпщытакIуэхэр ныбжьы-
щIэхэм я лэжьыгъэхэм щыхэп-
лъэм къалъытащ къыхаха 

Усыгъэр  щIэблэм  я  Iэпэгъуу
 тхыгъэм и купщIэр (ар къе-
джэм и ныбжьым хуэкIуэу 
щытыпхъэт), усыгъэр зэрызы-
хищIэр къеджэкIэмкIэ къызэ-
рагъэлъагъуэр, я теплъэ-зы-
хуэпэкIэр, тхыгъэм къыщеджэ-
ну къыхаха щIыпIэр, видеом и 
фIагъыр. 

Зэпеуэм хэтахэр ныбжькIэ гу-
пищу ягуэшащ. НэхъыщIэ 
дыдэхэм ящыщу (илъэси 7 - 10) 
япэ увыпIэр къахьащ Бекъул 
 Ясминэ, Бауаев Iэмин, Гобед-
жешвили Умар, Гладилинэ Ана-
стасие сымэ. ЕтIуанэ хъуащ 
Къэзан Iэминэ, Баший Саидэ, 
Докелинэ Марие, Щоджэн Iэ-
минэ сымэ. Аппаевэ Мали-          
кэ, Балаевэ Ларисэ, Гуртуев 
 Муслъим сымэ ещанэ увыпIэр 
 ялъысащ. 

Илъэс 11 - 14 хъухэм я деж 
бжьыпэр щаубыдащ Хьэткъут 
Азнауррэ Жыгун Алисэхьрэ. 
Къанокъуэ Лаурэрэ Къущхьэ-
бий Камилэрэ етIуанэ хъуащ. 
Мэшыкъуэ Дамир, Джаппуев 

Мухьэмэд, Джантуевэ Азизэ, 
Братцевэ Илонэ сымэ ещанэ 
увыпIэр зэхуагуэшащ. 

Илъэс 15 - 17 зи ныбжьхэм я 
деж щытекIуащ КIыщ Эльви-
рэ, Этезовэ Джаннет, Воро -
бьёв Максим. Къуршэ Камилэ, 
Байсултанов Ислъам, Жаната-
евэ Аишэ сымэ етIуанэщ. 
Ещанэ увыпIэр къахьащ Къу-
мыкъу Алинэрэ Теппеев Ахъ-
мэтрэ. 

- Лъэпкъ щхьэхуэр зыгъэ-
бейр и бзэрщ. Мы зэпеуэ да-
хэри бзэхэр гъэлэжьэным 
хуэунэтIа Iуэхущ. Си гуапэ 
 хъуащ ныбжьыщIэхэм худо-
жественнэ псалъэр зэрызы-     
хащIэфыр. Ар нобэ дызыхэплъа 
лэжьыгъэхэми къагъэлъэ-
гъуащ, - жиIащ Беппаев Му-
тIэлип, Iуэхум хэтахэм фIы-            
щIэ  щахуищIым. 

ГУГЪУЭТ Заремэ.
Сурэтыр

КЪАРЕЙ Элинэ трихащ. 

Къэбэрдей-Балъкъэрым 
щыщ спортсмен цIэрыIуэ 
Мыр зэкъан Азэмэт нокауткIэ 
текIуэныгъэ къыщихьащ 
«Ultimate Fighting Cham-
pionship» ММА-кIэ дунейпсо 
промоушеным щригъэкIуэкIа 
япэ зэIущIэм. 

UFC Fight Night 203 зи чэзу 
зэхьэзэхуэр гъатхэпэм и 13-м 
ще кIуэкIащ Америкэм и Штат 
Зэгуэтхэм хыхьэ Лас-Вегас къа-

Мырзэкъаныр куэдрэ
зыпэплъа зэIущIэ

лэм. Абы хэтащ ди лъэпкъэгъу 
Мырзэкъан Азэмэт («Про-
фессионал»). 

Мыпхуэдэ зэхьэзэхуэшхуэ-
хэм щригъэкIуэкIа зэIущIиб-
лым текIуэныгъих къыщызы -
хьа Камеруным щыщ Нчакви 
Тафон зэпэщIэтыныгъэм и япэ 
IыхьитIым и хьэрхуэрэгъур зэ-
рыхуей зэуэкIэм тригъэувэну 
хэтащ. АрщхьэкIэ ещанэ да-
къикъитхум Мырзэкъаным 
 зыкъызэкъуихащ. Ди лъэпкъэ-

гъур лъэгуажьэкIэ камерун 
спортсменым и щхьэм еуэри, 
зимыщIэжу иужьрейр къриу-
дащ. Судьям зэIущIэр къигъэу-
выIэн хуей хъуащ. 

«Профессионалым» и деж-
кIэ иджырей зэIущIэр ММА-м 
щригъэкIуэкIа 11-нэу щытащ. 
Азэмэт абыхэм псоми текIуэ-
ныгъэ къыщихьащ, уеблэмэ 
9-м нокауткIэ. 

Фигу къэдгъэкIыжынщи, 
 нэгъабэ и фокIадэм Dana 
White’s Contender Series зэ-
хьэзэхуэм Мырзэкъаным тех-
ническэ нокауткIэ къриудащ 
Бразилием щыщ зэуакIуэ 
Шеффил Матеус икIи абы 
къыпэкIуэу UFC зэIущIиплI 
щри гъэкIуэкIыну зэгурыIуэ-       
ныгъэ къращIылIащ. Арщ-
хьэкIэ, лигэм япэ зэIущIэ 
 щригъэкIуэкIыну зиму рада 
Мыр   зэкъаным    къехъулIакъым  
-  Азэмэт и  хьэр хуэрэгъухэр 
 къе    зэуэну  щIе гъуэжырт е узын-
шагъэ  Iуэ хукIэ зэхьэзэхуэм 
хэкIыжырт. 

Мырзэкъан Азэмэт Iэпщэры-
зауэмкIэ плIэнейрэ дунейпсо 
чемпионщ. 

МЭЗКУУ  Къан. 


